
Nepravomoćnom presudom Kantonalnog suda u Zenici Haris
Hadžikapetanović osuđen je na pet godina zatvora zbog ubistva
Jasmina Husagića (38), saopćeno je iz Kantonalnog suda.

U strahu počeo bježati ispred Audija

Ubistvo se desilo 9. avgusta 2020. godine oko 20.30 sati u zeničkom
naselju Jalija. U Sjemenskoj ulici, Hadžikapetanović je uočio Husagića
u Audiju koji se velikom brzinom kretao prema njemu. Njih dvojica su
odranije imali neriješene probleme, pa je Hadžikapetanović u strahu
počeo bježati ispred Audija.

Husagić je u međuvremenu došao iz drugog pravca te izašao iz vozila
i krenuo prema Hadžikapetanoviću držeći pištolj u ruci.

Pucao u stomak Husagiću

 Ispalio je dva metka u pravcu Hadžikapetanovića, kojem su se
pridružili Ć. M. i Č. S. kako bi spriječili daljnje napade.

Dolazi do naguravanja i tučnjave u kojoj Husagiću ispada pištolj, koji
je potom dohvatio optuženi. Hadžikapetanović je pucao u stomak
Husagiću, koji je nakon dva sata podlegao povredama u bolnici.

